
 
საქართველოს მთავრობის

დადგენილება №37

2024 წლის 22 თებერვალი

ქ. თბილისი

„სქესობრივი თავისუფლებისა და ხელშეუხებლობის წინააღმდეგ მიმართულ დანაშაულთან ბრძოლის
შესახებ“ საქართველოს კანონის აღსრულებისა და მონიტორინგის წესის დამტკიცების თაობაზე“

საქართველოს მთავრობის 2020 წლის 23 ივლისის №463 დადგენილებაში ცვლილების შეტანის შესახებ
მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის
შესაბამისად, „სქესობრივი თავისუფლებისა და ხელშეუხებლობის წინააღმდეგ მიმართულ
დანაშაულთან ბრძოლის შესახებ“ საქართველოს კანონის აღსრულებისა და მონიტორინგის წესის
დამტკიცების თაობაზე“ საქართველოს მთავრობის 2020 წლის 23 ივლისის №463 დადგენილებაში
(www.matsne.gov.ge, 24/07/2020, 080080040.10.003.022180) შეტანილ იქნეს ცვლილება და დადგენილებით
დამტკიცებული წესის მე-8 მუხლის პირველი პუნქტი ჩამოყალიბდეს შემდეგი რედაქციით:
„1. პენიტენციური დაწესებულება ვალდებულია, საქართველოს შინაგან საქმეთა სამინისტროს
დაუყოვნებლივ გაუგზავნოს წერილობითი შეტყობინება სქესობრივი თავისუფლებისა და
ხელშეუხებლობის წინააღმდეგ მიმართული დანაშაულის ჩადენისთვის მსჯავრდებულის/
უფლებაჩამორთმეული პირის პენიტენციური დაწესებულებიდან გათავისუფლების, გაქცევის,
პენიტენციური კოდექსის 125-ე მუხლით დადგენილი წესით, პენიტენციური დაწესებულების გარეთ
ხანმოკლე გასვლის, აგრეთვე, იმავე კოდექსის 34-ე მუხლის მე-12 ნაწილით დადგენილი წესით,
გათავისუფლებისთვის მომზადების თავისუფლების აღკვეთის დაწესებულებიდან გასვლის შესახებ.“.
მუხლი 2
დადგენილება ამოქმედდეს გამოქვეყნებისთანავე და მისი მოქმედება გავრცელდეს 2024 წლის 1
იანვრიდან წარმოშობილ ურთიერთობებზე.

